
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৩ )



লাষ প্রকাশ করিলে পর, হানামুর তাহাতে সম্মত হইয়ছিলেন সুতরাং বিবাহের দিন নির্দ্ধারিত হইল। কিন্তু যুবা টারনর কোন সামান্য হেতু দর্শাইয়া সে দিন বিবাহ কার্য্যটী স্থগিত রাখিলেন, এই রূপে প্রত্যক নিশ্চিত দিবসেই টারনর নানা কারণ দেখাইয়া কালবিলম্ব করিতে লাগিলেন। অবশেষে মিস মুরের ভগিনীগণ ও তাঁহার অপরাপর বন্ধুসমূহ একত্র হইয়া সেই টার নরকে তাহার কারণ জিজ্ঞাসা করিলে, তিনি লজ্জিত হইয়া অতি সত্বরে এই বিষয়ের শেষ করিতে অঙ্গীকার করিলেন; কিন্তু মিস মুৱ দৃঢ় পণ করিলেন যে, তিনি বিবাহ করিবেন না। অবশেষে তাঁহার সম্মতি ক্রমে টারনর সাহেব তাঁহাকে বার্ষিক বৃত্তি করিয়া দিলেন ও আপন মৃত্যুকালে দশ সহস্র টাকা দান করিবেন বলিয়া স্বীকৃত হইলেন। মিস মুর সেই অবধি একান্তমনে স্বদেশের হিতচেষ্টা করিয়া জীবন যাপন করিতে লাগিলেন। তদবধি কখন তাঁহার মুখে বিবাহের কথা শুনা যায় নাই।

 অনন্তর বিদ্যাবতী হানা এক সময়ে লণ্ডন নগরে যাইয়া বাস করিলেন। তথাকার লোকেরা তাঁহার বিদ্যাবুদ্ধির পরিচয় পাইয়া অত্যন্ত সমাদর করিতে আরম্ভ করিল। অল্পকাল মধ্যে তিনি সকল প্রকার লোক সমাজে পরিচিত হইয়া নিয়ত সাধারণের উপকার চেষ্টায় বেড়াইতে লাগিলেন। তাঁহার স্বভাব এরূপ সমাজ প্রিয় ছিল যে, যে ব্যক্তি একবার তাঁহার সহিত আলাপ

				 এই পাতা শেষ সম্পাদিত হয়েছে ১৬:৫২টার সময়, ২৬ মার্চ ২০২১ তারিখে।

